
ATURAN URUSAN MESYUARAT DAN USUL-USUL

(TIADA PERTANYAAN-PERTANYAAN JAWAB LISAN DARI 9 JUN
SEHINGGA 14 JUN 2004

1. Menyambung semula Pertimbangan ke atas Rang Undang-undang
Perbekalan (Penguntukan Semula Peruntukan Perbelanjaan) 2004
(D.R. 7/2004) dan Usul Anggaran Perbelanjaan Pembangunan
(Penguntukan semula Peruntukan Perbelanjaan) Tahun 2004 seperti
berikut:-

“BAHAWASANYA, berikutan dengan Pilihan Raya Umum Kesebelas,
beberapa kementerian telah disusun semula dan dinamakan semula,
beberapa kementerian baru telah diwujudkan dan satu kementerian telah
dibubarkan dengan fungsi-fungsinya dipindahkan kepada kementerian-
kementerian lain:

DAN BAHAWASANYA perbelanjaan pembangunan bagi maksud-maksud
yang melibatkan kementerian yang disusun semula dan dinamakan
semula itu serta kementerian yang dibubarkan telah diluluskan oleh Dewan
ini dan diperuntukkan bagi maksud-maksud seperti yang dinyatakan di
bawah Maksud Pembangunan atau (“P”) dalam senarai Bajet Persekutuan,
2004:

DAN BAHAWASANYA beberapa kementerian yang disusun semula dan
dinamakan semula itu perlu dikurangkan peruntukan perbelanjaannya
berikutan dengan penyusunan semula fungsi-fungsinya:

DAN BAHAWASANYA amaun yang belum dibelanjakan yang berhubungan
dengan kementerian yang dibubarkan dan kementerian-kementerian yang
peruntukan untuknya perlu dikurangkan itu telah disekat melalui waran yang
dikeluarkan oleh Menteri Kewangan di bawah seksyen 8 Akta Kumpulan
Wang Pembangunan 1966 [Akta 406] :

DAN BAHAWASANYA menurut subseksyen 4(2) Kumpulan Wang
Pembangunan 1966, penguntukan semula peruntukan perbelanjaan bagi
maksud-maksud yang melibatkan kementerian-kementerian yang disusun
semula dan kementerian-kementerian baru itu hanya boleh dilakukan melalui
suatu Usul yang diluluskan oleh Dewan ini;

BAHAWA DEWAN INI, mengikut subsekyen 4(3) Akta Kumpulan Wang
Pembangunan 1966, membuat ketetapan bahawa jumlah wang sebanyak
tiga bilion sembilan ratus enam belas juta tujuh ratus tiga puluh tiga ribu
empat ratus dua ringgit (RM3,916,733,402) diperuntukkan daripada
Kumpulan Wang Pembangunan bagi tahun kewangan 2004, bagi Maksud
dan Butiran (Projek) seperti yang dinyatakan dalam ruang pertama dan
kedua penyata Anggaran Perbelanjaan Pembangunan (Penguntukan Semula
Peruntukan Perbelanjaan ) Tahun 2004 yang dibentangkan sebagai Kertas
Perintah 32 Tahun 2004 dan yang disenaraikan di sebelah Maksud dan
Butiran (Projek) dalam ruang kesebelas dan keduabelas penyata tersebut
dan Usul ini disifatkan telah berkuat kuasa pada 27 Mac 2004.”

Dalam Jawatankuasa Sebuah-buah Majlis.

2. (D.R. 10/2004) Rang Undang-undang Agensi
Penguatkuasaan Maritim Malaysia
2004.

Bacaan Kali Yang
Kedua

3. (D.R. 9/2004) Rang Undang-undang Perlindungan
Varieti Baru Tumbuhan 2004.

“

4. (D.R. 6/2004) Rang Undang-undang Fi (Taman Laut
Malaysia)(Pengesahan) 2004.

“

5. (D.R. 8/2004) Rang Undang-undang Racun Makhluk
Perosak (Pindaan) 2004.

“

6. Menteri Kewangan akan mencadangkan:-

“Bahawa Majlis ini mengambil ketetapan iaitu menurut kuasa yang
diletakan oleh subseksyen (2) Seksyen 11, Akta Kastam 1967 supaya
Perintah-Perintah berikut”:

i) Perintah Duti Kastam (Pindaan) (No.6) 2003
- (P.U. (A) 369 bertarikh 25 September 2003) (ST. 72)

ii) Perintah Duti Kastam (Pindaan) (No.7) 2003 (ST. 73)
- (P.U. (A) 456 bertarikh 18 Disember 2003)

iii) Perintah Duti Kastam (Barang-Barang Berasal Dari Negeri-
Negeri ASEAN) (Tarif Keutamaan Sama Rata) (Pindaan) (No.2)
2003 (ST. 74)
- (P.U. (A) 457 bertarikh 18 Disember 2003)

iv) Perintah Duti Kastam (Barang-Barang Berasal Dari Negeri-
Negeri ASEAN) (Tarif Keutamaan Sama Rata) (Pindaan) (No.3)
2003 (ST. 75)
- (P.U. (A) 471 bertarikh 30 Disember 2003)

v) Perintah Duti Kastam (Pindaan) 2004 (ST. 76)
- (P.U. (A) 3 bertarikh 1 Januari 2004)

vi) Perintah Duti Kastam (Barang-Barang Berasal Dari Negeri-
Negeri ASEAN) (Tatanama Tarif Berharmoni ASEAN dan Tarif
Keutamaan Sama Rata) 2004 (ST. 77)
- (P.U. (A) 1 bertarikh 1 Januari 2004)

vii) Perintah Duti Kastam (Barang-Barang Berasal Dari Negeri-
Negeri ASEAN) (Tatanama Tarif Berharmonis ASEAN dan Taraf
Keutamaan Sama Rata) (Pindaan) 2004 (ST.79)
- (P.U. (A) 4 bertarikh 1 Januari 2004)

Yang telah dibentangkan di hadapan Majlis ini sebagai kertas-kertas statut
bil: ST. 72 hingga ST. 77 dan ST. 79 tahun 2004 disahkan.”

7. Menteri Kewangan akan mencadangkan:-

“Bahawa Majlis ini mengambil ketetapan iaitu menurut kuasa yang
diletakkan oleh subseksyen (2) Seksyen 11, Akta Eksais 1976 perintah
berikut”:

i) Perintah Duti Eksais 2004 (St.80)
- (P.U. (A) 5 bertarikh 1 Januari 2004)

ii) Perintah Duti Eksais (Kenderaan Bermotor) (Bayaran) 2004
(ST.81)
- (P.U. (A) 6 bertarikh 1 Januari 2004)

iii) Perintah Duti Eksais (Pindaan) 2004 (ST.114)
- (P.U. (A) 92  bertarikh 1 Mac 2004)

Yang dibentangkan di hadapan Majlis ini sebagai kertas-kertas statut bil: ST.80,
ST.81 dan ST. 114 tahun 2004 disahkan.

8. Perdana Menteri akan mencadangkan:-

BAHAWA, pada 17 Mei, 2004 Yang Berhormat ahli dari kawasan
Bukit Gelugor telah bangun mencelah semasa ahli-ahli lain mengangkat
sumpah menjadi ahli dalam Dewan Rakyat dengan membuat teguran
mengatakan, sumpah ahli-ahli yang tidak mengangkat tangan ketika
mengangkat sumpah itu tidak sah mengikut Statutory Declarations Act,
1960.

DAN BAHAWA Yang di-Pertua Dewan telah menyemak Akta itu
dan didapati tidak satu pun provisi dalam Akta itu yang menyatakan
sumpah dengan tidak mengangkat tangan itu tidak sah.  Oleh itu Yang di-
Pertua pada 1 Jun, 2004 telah menulis kepada ahli itu meminta
penerangan darinya mengapa dia membuat celahan dari kenyataan itu.

DAN BAHAWA pada 3 Jun, 2004 ahli itu telah membuat satu
kenyataan dalam akhbar mengatakan dia tidak mahu menjawab surat
Yang di-Pertua itu, sebaliknya menyalahkan dan menyerang peribadi
Yang di-Pertua.  Semasa itu ahli itu telah menyatakan dalam akhbar itu
dia telah tersilap menyebutkan Akta Statutory Declarations itu dan
seterusnya menyatakan Akta yang betul adalah Oaths and Affirmations
Act, 1949.

DAN BAHAWA pada 7 Jun, 2004 sekali lagi ahli itu membuat
kenyataan dalam Dewan ini dengan menegaskan Akta yang betul adalah
Akta Oaths and Affirmations 1949 itu dan telah membaca seksyen 9
undang-undang itu.

DAN BAHAWA sekarang ini Dewan hendaklah menentukan
kenyataan ahli dari Bukit Gelugor itu yang menyatakan sumpah dengan
tidak mengangkat tangan itu sah di bawah Oaths and Affirmations Act,
1949 atau tidak.

Oleh yang demikian saya memohon membuat sebuah usul di
bawah Peraturan Mesyuarat 44(8) iaitu perkara ini hendaklah dirujukkan
kepada Jawatankuasa Hak dan Kebebasan Dewan untuk membuat
penentuan sama ada kenyataan yang dibuat oleh ahli Bukit Gelugor
dalam Dewan itu palsu atau tidak dengan mengkaji provisi-provisi Akta
Oaths and Affirmations dan lain-lain undang-undang dan mengambil apa-
apa keterangan yang difikirkan perlu dan lepas itu Jawatankuasa ini
hendaklah membentangkan satu penyata dalam Dewan untuk
pertimbangan Dewan yang akan datang dan jika Jawatankuasa ini
mendapati Ahli Bukit Gelugor itu telah membuat kenyataan palsu dan
telah memesongkan Dewan yang mulia ini, Jawatankuasa ini hendaklah
membuat syor dalam penyata itu apa jenis hukuman yang setimpal yang
patut Dewan kenakan ke atas Yang Berhormat itu.

9. Puan  Fong  Po  Kuan [ Batu Gajah ] akan  mencadangkan:-

“Bahawa Dewan ini memberi izin di bawah Peraturan Mesyuarat 49 (1)
kepada Ahli Yang Berhormat Batu Gajah untuk mencadangkan suatu
Rang Undang-undang daripada Ahli yang bukan Kerajaan bernama Rang
Undang-undang Latihan Khidmat Negara (Pemansuhan) 2004 untuk
memansuhkan Akta Latihan Khidmat Negara 2003.”

10. 173-100084
Datuk Wan Junaidi Tuanku Jaafar [ Santubong ] akan mencadangkan:-

Bahawa memandangkan masalah kemalangan jalan raya yang begitu
tinggi dan telah menyebabkan kehilangan nyawa dan kebinasaan
pengguna jalan raya yang begitu banyak dan kerosakan harta benda yang
begitu besar, Dewan ini membincang untuk mengenalpasti dan membuat
keputusan untuk menangani masalah ini.

Dewan ini juga membincang agar tindakan secara menyeluruh dari segi
pindaan undang-undang, perubahan dasar, latihan pemandu,
penguatkuasaan undang-undang dikaji, dirombak dan dilaksana dengan
secepat mungkin.

11. 209-100477
Puan Teresa Kok Suh Sim [ Seputeh ] akan mencadangkan:-

"Bahawa Dewan ini mengambil ketetapan supaya memulihkan Pilihan
Raya Kerajaan Tempatan dan memulihkan hak penduduk Kuala Lumpur
untuk memilih Datuk Bandar dengan tujuan meningkatkan keberkesanan
Kerajaan Tempatan untuk memberi perkhidmatan yang lebih cekap
kepada penduduk di kawasan berkenaan."

12. 209-100486
Puan Teresa Kok Suh Sim [ Seputeh ] akan mencadangkan:-

"Bahawa Dewan ini mengambil ketetapan untuk membahas dan
meluluskan pindaan terhadap Akta Suruhanjaya Pilihan Raya untuk
menjadikan SPR sebagai sebuah badan yang bebas dan setaraf dengan
institusi tertinggi yang lain seperti Parlimen, Mahkamah Persekutuan dan
Jabatan Perdana Menteri."

13. 214-100363
Tuan Salahuddin Bin Ayub [ Kubang Kerian ] akan mencadangkan:-

Bahawa Dewan ini akan membincangkan dan bersetuju supaya geran
perkapita dan semua bantuan lain disalurkan semula kepada Sekolah
Agama Rakyat (SAR) oleh Kerajaan seperti mana yang diamalkan
sebelum ini. Kerajaan juga hendaklah membayar semula semua
tunggakan geran per-kapita semenjak bantuan tersebut dihentikan pada
Oktober 2002.

14. 96-100544
Tuan Loh Seng Kok [ Kelana Jaya ] akan mencadangkan:-
"Bahawa Dewan ini melahirkan rasa kesal terhadap kelemahan-
kelemahan   logistik,  kejadian-kejadian   negatif, kes-kes    jenayah    dan
kesalahan yang melibatkan pelatih, jurulatih dan staf yang berlaku
semasa pelaksanaan Program Latihan Khidmat Negara (PLKN) yang
dijalankan mengikut peruntukan Akta Latihan Khidmat Negara 2003 (Akta
628) sepertimana yang diluluskan oleh Dewan ini”.

Bahawa Dewan ini menyedari bahawa teras PLKN antaranya adalah
untuk membentuk sebuah masyarakat yang berdisplin, membina
perwatakan positif generasi muda, bersemangat waja, berkeyakinan diri,
setia kepada negara, sentiasa bersedia menghadapi sebarang cabaran
dan dugaan serta untuk memupuk kerjasama dan perpaduan di kalangan
pelbagai kaum di negara ini.

Bahawa Dewan ini merasa amat kesal dengan kejadian-kejadian di atas
yang mencemarkan objektif-objektif murni PLKN dan menjejaskan
reputasi Majlis Latihan Khidmat Negara sebagai sebuah badan yang
dikehendaki melaksanakan fungsi yang diberikan oleh atau di bawah Akta
628 dan hendaklah menasihati Menteri Pertahanan tentang segala
perkara yang berhubung dengan Latihan Khidmat Negara yang mana
keanggotaan Majlis adalah dilantik oleh Seri Paduka Baginda Yang di-
Pertuan Agong.

Maka Dewan ini mengambil ketetapan agar sebuah Jawatankuasa khas
ditubuhkan serta merta untuk mengkaji semula segala modul operandi
PLKN supaya PLKN dapat diteruskan dengan prinsip-prinsip murninya
ditegakkan.

15. 209-100484
Puan Teresa Kok Suh Sim [ Seputeh ] akan mencadangkan:-

"Bahawa Dewan ini mengambil ketetapan untuk mengarahkan
Kementerian untuk mengkaji semula dasar pengajaran Matematik dan
Sains di dalam Bahasa Inggeris di semua sekolah rendah kebangsaan
dan menggantikan dasar tersebut dengan penambahan masa pengajaran
Bahasa Inggeris di semua sekolah rendah kebangsaan."

16. 214-100372
Tuan Salahuddin Bin Ayub [ Kubang Kerian ] akan mencadangkan:-

Bahawa Dewan ini memandang serius kegagalan Malaysia mengerakkan
Pertubuhan Negara-negara Islam (OIC) dalam menangani isu-isu
penindasan ke atas umat Islam yang berlaku di seluruh dunia, khasnya di
Iraq dan Palestin. Dewan ini kesal apabila Malaysia sebagai Pengerusi
OIC tidak mengambil langkah-langkah pro-aktif yang segera sehingga
berlakunya serangan di Falujjah, Iraq dan pembunuhan dua pemimpin
tertinggi Hamas, Sheikh Ahmad Yassin dan Abdul Aziz Rantissi. OIC juga
gagal memberi perhatian terhadap nasib umat Islam di Chechnya,
Kashmir, India, Mindanao, Pattani dan Nigeria. Dewan ini mendesak
Malaysia sebagai Pengerusi OIC supaya memastikan resolusi OIC untuk
menubuhkan pakatan ketenteraan OIC dijayakan.

17. 209-100478
Puan Teresa Kok Suh Sim [ Seputeh ] akan mencadangkan:-

"Bahawa Dewan ini mengambil ketetapan untuk menghormati hasrat
penduduk Kampung Damansara untuk membuka semula bangunan asal
SJKC Damansara di samping menubuhkan cawangan sekolah tersebut
demi penduduk di kawasan Petaling Jaya yang lain dengan alasan (i)
kawasan Petaling Jaya tidak mempunyai sekolah jenis kebangsaan Cina
yang cukup untuk menampung kehendak penduduk tersebut, (ii)
bangunan SJKC Damansara masih berada dalam keadaan yang baik, (iii)
laporan EIA yang diluluskan oleh Jabatan Alam Sekitar menunjukkan
bunyi bising dan pencemaran udara di bangunan asal SJK(C) sebenarnya
telah jatuh berbanding dengan tempoh sebelum lebuh raya SPRINT
dibina, (iv) SJKC Damansara merupakan sekolah rendah Cina yang
berada dalam Seksyen 11,12,13,14,16,17 di Petaling Jaya, (v) penduduk
di Kampung Baru Damansara mempunyai keinginan yang kuat untuk
mengekalkan sekolah rendah tersebut.

18. 208-100383
Tuan Fong Kui Lun [ Bukit Bintang ] akan mencadangkan:-

"Bahawa Dewan ini menggesa Jabatan Tanah dan Galian Wilayah
Persekutuan Kuala Lumpur meningkatkan pengeluaran Hak Milik Strata
bagi unit-unit rumah pangsa, kedai, pangsapuri dan kondominium yang
mana ramai pembeli unit masih belum mendapat hak milik meskipun telah
bertahun-tahun membeli unit masing-masing dan caj yang dikehendaki
telah dibayar kepada pemaju dan mendesak Kerajaan menguatkuasakan
tindakan undang-undang ke atas pemaju yang sengaja melengah-
lengahkan permohonan."

19. 173-100085
Datuk Wan Junaidi Tuanku Jaafar [ Santubong ] akan mencadangkan:-

Bahawa Dewan ini membincang dan mengambil ketetapan agar dasar
pendidikan dikaji semula supaya boleh mencanaikan warganegara yang
benar-benar "all rounder" dari segi kerohanian, mental dan fizikal berdaya
saing, patriotik, berani, jatidiri, kreatif dan inovatif, bersifat
kemasyarakatan, berbudi tinggi, berhemah mulia dan di samping berilmu;

Dewan ini juga membincangkan agar mata pelajaran kerohanian dan
kemasyarakatan diberi kepada semua murid tidak kira bangsa dan agama
dan dilaksanakan secara formal dan tidak formal, umpamanya 5 minit
sebelum kelas bermula tiap-tiap hari;

Harapan kita ialah untuk membentuk murid dan pelajar untuk mempunyai
pengertian, perwatakan dan pendirian warga negara yang berciri kasih
sayang, bertanggungjawab, beramanah, setiakawan dan berbudi tinggi.

20. 209-100480
Puan Teresa Kok Suh Sim [ Seputeh ] akan mencadangkan:-

"Bahawa Dewan ini mengambil ketetapan untuk memansuhkan perintah
untuk memaksa para ahli akademik dan pelajar untuk menandatangani
Surat Aku Janji di samping meminda Akta Kolej dan Kolej Universiti demi
menjamin kebebasan akademik di kampus."

21. 214-100376
Tuan Salahuddin Bin Ayub [ Kubang Kerian ] akan mencadangkan:-

“Bahawa Dewan ini mengutuk sekeras-kerasnya tindakan Kerajaan BN
menyalahgunakan Akta Keselamatan Dalam Negeri (ISA) untuk menahan
rakyat  negara   ini   tanpa   bicara  dan  tidak  selaras  dengan   semangat
penggubalan   akta   ini   iaitu   untuk   membendung   kegiatan   subversif
komunis. Bahkan dalam banyak kes, penahanan ISA lebih dipengaruhi
oleh kepentingan politik pemerintah. Dewan ini mendesak supaya
Kerajaan BN membebaskan semua tahanan ISA tersebut tanpa syarat
atau mendakwa mereka di mahkamah segera.”

22. 209-100482
Puan Teresa Kok Suh Sim [ Seputeh ] akan mencadangkan:-

"Bahawa Dewan ini mengambil ketetapan untuk membahas dan meminda
Akta Badan Pencegah Rasuah supaya BPR dijadikan sebagai sebuah
Badan Berkanun yang bertangungjawab kepada Parlimen."

23. Puan Fong Po Kuan [  Batu Gajah  ] akan mencadangkan:-

“Bahawa Dewan ini menggesa Kementerian Pertahanan menangguhkan
perlaksanaan Program Latihan Khidmat Negara (PLKN) yang kini
mengalami krisis keyakinan orang ramai terhadapnya ekoran daripada
berlakunya kejadian-kejadian seperti gangsterisme, kecurian, pergaduhan
(antara peserta dan pelatih serta di kalangan peserta), gangguan seksual,
salahguna dadah yang masih gagal dielakkan atau dikawal oleh pihak
bertanggungjawab, walaupun pihak Kementerian telah menyatakan
bahawa mereka ada menjangka kejadian sedemikian akan berlaku.

Bahawa dakwaan seorang peserta bahawa beliau telah dirogol oleh
seorang pelatih telah jelas terbuktinya perkara yang paling asas iaitu
keselamatan tidak dapat dijamin oleh pihak Kementerian.

Oleh itu, kerisauan dan ketakutan para ibubapa dan peserta terhadap
keselamatan anak mereka diletakkan di bawah Program ini adalah
berasas.

Peruntukan wang sebanyak RM500 juta setahun (yang akan ditambah
kelak) bagi melaksanakan Program ini yang mempunyai tiga objektif
utama iaitu membentuk semangat patriotisme, perpaduan dan perwatakan
positif di kalangan generasi muda tidak mampu tercapai selagi
Kementerian tidak memulihkan keyakinan orang ramai terhadap program
ini.

Oleh itu demi kepentingan keselamatan peserta, imej Kementerian dan
mengelakkan pembaziran wang rakyat, Kementerian harus
menangguhkan program tersebut dengan serta-merta untuk mengkaji
semula keseluruhan program ini dan menjalankan pungutan suara dan
pendapat orang ramai mengenainya.”

24. Puan Fong Po Kuan [  Batu Gajah  ] akan mencadangkan:-

“Bahawa Dewan ini menggesa agar Kementerian Pertahanan
memutuskan untuk menarik balik amaran tindakan mahkamah ke atas
10,000 orang peserta yang telah dipilih untuk Program Latihan Khidmat
Negara tetapi gagal melaporkan diri atau menghadirinya.

Kementerian sepatutnya mengkaji kelemahan perlaksanaan Program
tersebut dan meneliti faktor-faktor yang menyebabkan kegagalan pihak
bertanggungjawab melaksanakan program tersebut dengan licin dan
mendapat kerjasama daripada orang ramai terutamanya para ibu bapa
dan belia yang terlibat.

Kementerian harus menyedari bahawa akan berbangkit implikasi negatif
yang amat serius ke atas 10,000 orang belia ini, termasuk para ibu bapa
mereka jika tindakan mahkamah diambil terhadap mereka.”

25. Tuan Lim Kit Siang [ Ipoh Timur ] akan mencadangkan:-

“Bahawa di bawah Peraturan Mesyuarat 43,  Dewan ini membuat
ketetapan untuk mengkaji semula keputusan Yang Di-Pertua untuk
menolak notis tentang usul tidak percaya terhadap Pengerusi
Suruhanjaya Pilihan Raya dan ahli-ahli lain Suruhanjaya oleh Ahli
Parlimen Ipoh Timur YB. Lim Kit Siang di atas perjalanan pilihan raya
umum 2004 berdasarkan alasan sub judice; dan membuat ketetapan
bahawa keputusan tersebut adalah salah dan diketepikan oleh sebab soal
keyakinan Parlimen terhadap Suruhanjaya Pilihan Raya (subjek usul
Parlimen) adalah berlainan, berasingan dan berbeza daripada soal
kesahan pilihan raya umum 2004 (subjek petisyen pilihan raya dan
permohonan untuk kajian semula kehakiman).”

RISALAT-RISALAT YANG DIBAWA KE DALAM MESYUARAT

TAHUN
2004

RISALAT/DOKUMENT TARIKH
DIBENTANGKAN

ST.21 Laporan Tahunan dan Penyata Kewangan
Dewan Bahasa dan Pustaka Tahun 2002

10 Jun 2004

ST.29 Akta Jalan Persekutuan 1959
Perintah Jalan Persekutuan (Malaysia Barat)
(Pindaan) 2004

10 Jun 2004

ST.60 Perintah Pelepasan Cukai Dua Kali (Kerajaan
Republik Lebanon) 2003
- P.U.(A) 418 bertarikh 6 November 2003

10 Jun 2004

ST.61 Perintah Pelepasan Cukai Dua Kali (Kerajaan
Republik Croatia) 2003
- P.U.(A) 426 bertarikh 13 November 2003

10 Jun 2004

ST.62 Kaedah-kaedah Cukai Pendapatan (Elaun
Modal Dipercepatkan) (Penjimatan Tenaga)
2003
- P.U.(A) 349 bertarikh 18 September 2003

10 Jun 2004

ST.63 Kaedah-kaedah Cukai Pendapatan (Potongan
Bagi Perbelanjaan Tambang Cuti) 2003
- P.U.(A) 350 bertarikh 18 September 2003

10 Jun 2004

ST.64 Kaedah–kaedah Cukai Pendapatan (Transaksi
Yang Ditetapkan) 2003
- P.U.(A) 472 bertarikh 31 Disember 2003

10 Jun 2004

ST.65 Kaedah-kaedah Cukai Pendapatan (Potongan
Bagi Perbelanjaan Penerbitan Sekuriti Hutang
Bersandarkan Aset)  2003
- P.U.(A) 473 bertarikh 31 Disember 2003

10 Jun 2004

ST.66 Kaedah-kaedah Cukai Pendapatan (Potongan
Bagi Perbelanjaan Penerbitan Sekuriti Hutang
Islam Swasta Mengikut Prinsip Istisna) 2003
- P.U.(A) 474 bertarikh 31 Disember 2003

10 Jun 2004

ST.67 Kaedah-kaedah Cukai Pendapatan (Potongan
Bagi Perbelanjaan Pemerbadanan) 2003
- P.U.(A) 475 bertarikh 31 Disember 2003

10 Jun 2004

ST.68 Kaedah-kaedah Cukai Pendapatan (Potongan
Daripada Saraan)(Pindaan) 2003
- P.U.(A) 477 bertarikh 31 Disember 2003

10 Jun 2004

ST.69 Kaedah-kaedah Cukai Pendapatan (Potongan
Bagi Pelaksanaan RosettaNet) 2004
- P.U.(A) 8 bertarikh 1 Januari  2004

10 Jun 2004

ST.70 Perintah Cukai Keuntungan Harta Tanah
(Pengecualian) (No.3) 2003
- P.U.(A) 450 bertarikh 1 Disember 2003

10 Jun 2004

ST.71 Perintah Cukai Keuntungan Harta Tanah
(Pengecualian) (No.4) 2003
- P.U.(A) 451 bertarikh 1 Disember 2003

10 Jun 2004

ST.72 Perintah Duti Kastam (Pindaan) (No.6)  2003
- P.U.(A) 369 bertarikh 25 September

2003

10 Jun 2004

ST.73 Printah Duti Kastam (Pindaan) (No.7) 2003
- P.U.(A) 456 bertarikh 18 Disember

2003

10 Jun 2004

ST.74 Perintah Duti Kastam (Barang-barang Berasal
Dari Negeri-Negeri ASEAN) (Tarif Keutamaan
Sama Rata) (Pindaan) (No.2) 2003
- P.U.(A) 457 bertarikh 18 Disember

2003

10 Jun 2004

ST.75 Perintah Duti Kastam (Barang-barang Berasal
Negeri-Negeri ASEAN) (Tarif Keutamaan
Sama Rata) (Pindaan) (No.3) 2003
-  P.U.(A) 471 bertarikh 30 Disember 2003

10 Jun 2004

ST.76 Perintah Duti Kastam (Pindaan) 2004
-  P.U.(A) 3 bertarikh 1 Januari 2004

10 Jun 2004

ST.77 Perintah Duti Kastam (Barang-Barang Berasal
Dari Negeri-negeri ASEAN) (Tatanama Tarif
Berharmonis ASEAN dan Tarif Keutamaan
Sama Rata ) 2004
-  P.U.(A) 1 bertarikh 1 Januari 2004

10 Jun 2004

ST.79 Perintah Duti Kastam (Barang-Barang Berasal
Dari Negeri-negeri ASEAN) (Tatanama Tarif
Berharmonis ASEAN dan Tarif Keutamaan
Sama Rata ) (Pindaan) 2004
-  P.U.(A) 4 bertarikh 1 Januari 2004

10 Jun 2004

ST.80 Perintah Duti Eksais 2004
- P.U. (A) 5 bertarikh 1 Januari 2004

10 Jun 2004

ST.81 Perintah Duti Eksais (Kenderaan Bermotor)
(Bayaran) 2004
- P.U. (A) 6 bertarikh 1 Januari 2004

10 Jun 2004

ST.105 Perintah Cukai Pendapatan (Pengecualian)
(No.2) 2004
- P.U. (A) 51 bertarikh 5 Februari 2004

10 Jun 2004

ST.106 Perintah Cukai Pendapatan (Pengecualian)
(No.3) 2004
- P.U. (A) 52 bertarikh 5 Februari 2004

10 Jun 2004

ST.107 Perintah Cukai Pendapatan (Pengecualian)
(No.4) 2004
- P.U. (A) 53 bertarikh 5 Februari 2004

10 Jun 2004

ST.108 Perintah Cukai Pendapatan (Pengecualian)
(No.5) 2004
- P.U. (A) 84 bertarikh 26 Februari 2004

10 Jun 2004

ST.109 Perintah Cukai Pendapatan (Pengecualian)
(No.6) 2004
- P.U. (A) 94 bertarikh 4 Mac 2004

10 Jun 2004

ST.110 Perintah Cukai Pendapatan (Pengecualian)
(No.7) 2004
- P.U. (A) 115 bertarikh 1 April 2004

10 Jun 2004

ST.114 Perintah Duti Eksais (Pindaan) 2004 10 Jun 2004


